
EH Bildu Nafarroa talde parlamentarioari atxikitako foru parlamentari Txomin González Martínez jaunak 11-26/PES-00069 galdera-sorta idatzia egin zuen, Navarrabiomed-ek erabilitako eraikinean IdisNAko langileek erabiltzeko gela edo bulegoa jartzeko egin berri den eraberritzeari buruz. Bada, Nafarroako Gobernuko Osasuneko kontseilaria naizen aldetik, honako hau jakinarazten dut egindako galdera-sortari erantzunez:
Zein izan da Navarrabiomed-en instalazioen espazio hori IdiSNAri lagatzeko justifikazioa?
Carlos III.a Institutuak IdiSNA akreditatu eta onkologiako saiakuntza klinikoen kudeaketa bere gain hartu ondotik, IdiSNAk bulego berri bat behar zuen, langile kopurua handitu egin baita.
Sinatu al da lagapen honen ezaugarriak jasotzen dituen hitzarmen, kontratu, akordio edo antzekorik? Zeintzuk dira ezaugarri horiek?
Ez. Ondareari dagokionez, eraikina NOUrena da, ez Navarrabiomed-ena (Miguel Servet Fundazioa). Inoiz ez da MSFrentzako lagapena formalizatu.
IdiSNAren egoitza ofiziala MSF-NBren ikerketa-eraikinean dago, IdiSNA osatzen duten alderdi guztien adostasunez (MSF barne). Osasun Zuzendaritza Nagusiak eta O-NOZaren Kudeatzailetzak oniritzia eman zioten bulegoa sortzeari.
Zer kostu ekonomiko ekarri du espazio hori eraikitzeak eta hornitzeak, eta zer aurrekontu-partidaren bidez finantzatu da?
Obra hau IdiSNAren diruarekin finantzatu da. Kostua 17.501,68 eurokoa izan da, BEZa barne.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

